
PSUKAN ONLINE : Pesilat-pesilat Universiti Utara Malaysia (UUM) berjaya membawa pulang empat 
pingat gangsa dalam Kejohanan Silat Antarabangsa KPM-UTHM 2018 baru-baru ini bertempat di 
Universiti Tun Hussein Onn Malaysia (UTHM), Batu Pahat, Johor. 
 
Sebanyak 29 pasukan daripada seluruh IPT mengambil bahagian dalam kejohanan ini yang 
mempertandingkan acara silat olahraga dan silat seni. 
 
Sementara itu, empat pingat gangsa ini telah disumbangkan menerusi Che Asyraaf Bila Bin Che 
Sanusi dalam acara silat olahraga kelas C putra, seterusnya Imaduddin Syamil Zuhdi silat olahraga 
kelas H putra, Hazlinda Nur Ain Binti Jussof silat olahraga kelas B putri dan gangsa terakhir menerusi 
Nur Najihah Binti Saharuddin silat olahraga kelas E putri. 
 
Kejohanan ini dianjurkan oleh Kementerian Pendidikan Malaysia (KPM) dan Universiti Tun Hussein 
Onn Malaysia dengan kerjasama Persekutuan Silat Kebangsaan (PESAKA). 
 
Ianya adalah merupakan platform terbaik bagi mencungkil bakat-bakat baru dan juga dapat menguji 
kemampuan atlet silat UUM bagi mencari pengalaman dan menguji sejauh mana kemampuan 
pesilat-pesilat dalam bersaing di peringkat IPT.  
 
Dalam pada itu, kebanyakkan pesilat UUM adalah merupakan atlet-atlet yang baru dan merupakan 
kali pertama beraksi di gelanggang perlawanan.  

========================= 
DARIPADA : 
PUSAT SUKAN  
UNIVERSITI UTARA MALAYSIA 
TEL : 04-9283560/3561 
FAX : 04-9283552 
EMAIL : pusur@uum.edu.my 

